
G.R.E.A.T.nguyuq havaaghaq inigtirutikharnik
katimayuarut

NUNAVUT (Ubluirvia 18, 2015) — Apitilirvikmi, Havagviat Qatannguitiligiyikkut Nunavut
llihaliarpaarvitlu aulatitivakhimayut “Hanaiyailiqgtun Havagianganik Ayuighagianganiklu”, taima
ilihimanaqgtug uminga G.R.E.A.T.-mik, tualunik havainirnik havaanganik ayuittiarutikhaq
havaaghat havakhimayut hanaiyaiyaangat ikayuuhianginagtunun havaaghakhiugianganik.

Ublumi, tamna G.R.E.A.T.nguyuq havaaghagq ilitagiligtait inigtighimayunik aulatitivakhimayut
ilihagtun talvani Kugluktukmi, Igalungni, Kangiglinirmilu. Tuaninguyut ilihagtun inigtigniagtun,
ilangitlu, ilannangitlu, havaktiitlu, ikayuktiuvaktait ilauniagtun quviahuutigiyakhaingani.

“Tamnaingiuluangitug uvani havaagharmi inigtirutukharnun havagatigiinginaqtugut avatingnun
havagvingnun, kihimi tautuminagtun taima ganugq inuit inigtigiagaqtun upigatigiigaangamik,
ikayuktigiinginagumiklu, aitugtaugaangamiklu hanalrutikharnik, ayuighautikharnik ayuitqgiak
llihaiyiiyuq ilihalihaaligtumun avaquutigiyaangat nanminigiyaingit atugpaktainik,” ugallaktuq
Minista Qatanngutiligiyikkutni George Kuksuk. “Una havaaghagq ilitangnaqtuq taima
Nunavunmiutat havagumainagtun, hivumuurumayut akikharnik nanminikuugianganik,
ihumaliughimaaglutiklu nunalaani ikayuutiniagtun.” Inigtighimayut ilihairutingnik pigiagagtun
ayuigahautikharnik ilihaigyumirutikharniklu, nuuvaliagaanganik talvanga ikayuuhianginagtunik
hivuniraalukmilu havaanganianganik.

Tamna havaaghaq avugiigaqtugq ilihairutingnik nanminikharniklu pivalliadjutikharnik,
pigagtukharnik ayuittiarutikharnik havaangununlu upalungaikhimayaanganik. Malrungnik
havainirni havaangani ayuighagiagaqtunik ilauyutlu, atauhiq ilihaqtuq inigtilihaaghimayuq
havagvingmi ilihaivakhimayuq talvani Havaagumayuningnik Havaktiligiyimin talvani Havagviani
Qatanngutiligiyikkutni. Ilihaiyiiyut tamangni pingahuuyuni havaagharni quviahuutigivaktait
ilihagtunik ikayuutigiumaplugit havakyuagpagaingitlu tautukpaktun talvani iliharvingmi.

Havagviat Qatanngutiligiyikkut Nunavut llihaliarpaarvitlu aulatitiniagtun havaagharnik allani
nunalaangitni Ublugtuhirvia 2016mi, ilauniaqtun Ikpiaryuk , Mittimatalik, Iglooklikmi, Igalungni,
Pangnirtungmi, Qamanittuagmi, Urhuqtuugmilu. Ikayuuhianginagtun pukukkumik tapfuminga
G.R.E.A.T.-mik ihuagtumik aulavikharnik pigiagagtun uminga havaagharnik.

Naunaigyumirumaguvit, hivayainagiagaqgtan ikayuuhialigiyi nunalaangini.
Naunaigyumirutikharnik, pulaaglutin gqaritauyakkut uvani: http://gov.nu.ca/family-
services/information/income-assistance.

Tuhagqtitiligiyuq Hivayaqglugu:
Jade Owen

Tuhagtitiligiyunik Ayuittiagiikhimayuq
Qatanngutiligiyikkutni

867-975-5207

jowen@agov.nu.ca

